
 The subject of this article is the current state of trade and 
economic cooperation between Uzbekistan and France. The topic 
is revealed through a comparative and quantitative, as well as a 
systematic analysis of the dynamics of trade between the two 
countries, joint activities of business structures, trends in the 
entry of French companies into the real sector of the economy of 
Uzbekistan. 

The study disclosed that the Uzbek-French trade and 
economic relations did not develop within the framework of the 
traditional scheme of cooperation “donor and recipient”, or, 
“investor / sponsor and debtor”, which is typical for partnership 
between developed and developing countries. Also, despite the 
relatively low statistical indicators, a relatively stable growth 
trend in bilateral trade and economic cooperation was found. It 
was noted that economic cooperation is in the process of 
determining priority and optimal directions, which is 
characteristic of the entire Uzbek-French partnership. 

Ўзбекистон ва Франция савдо-иқтисодий ҳамкорлиги 
хусусиятлари 
 

  АННОТАЦИЯ  

Калит сўзлар: 
Ўзбекистон,  
Франция,  
иқтисодиёт,  
савдо,  
экспорт,  
импорт,  
тадбиркорлик,  
энергетика,  
консалтинг. 

 Мазкур мақоланинг тадқиқот объекти Ўзбекистон ва 
Франция иқтисодий ҳамкорлигининг замонавий ҳолати 
ҳисобланади. Мавзу икки мамлакат ўртасидги ўзаро савдо 
кўрсаткичлари динамикаси, бизнес структураларнинг 
қўшма фаолияти, француз компанияларининг Ўзбекистон 
реал иқтисодиётига кириб келиш тенденциялари каби 
масалаларнинг қиёсий ва миқдорий, шунингдек тизимли 
таҳлили орқали очиб берилган. 

Тадқиқот жараёнида Ўзбекистон-Франция савдо-
иқтисодий муносабатлари ривожланган ва ривожланаётган 
давлатларга хос бўлган анъанавий “донор ва реципиент”, 
яъни “инвестор / ҳомий ва дебитор” ҳамкорлик схэмасидан 
фарқли равишда, мазмунан комплекс ривожланаётгани 
ҳамда катта бўлмаган савдо-иқтисодий ҳамкорлик 
кўрсаткичларига қарамасдан, нисбатан барқарор ўсиш 
истиқболига эга эканлиги маълум бўлди. Иқтисодий 
ҳамкорлик бутун ўзбек-француз ҳамкорлигига хос бўлган 
ўтиш, яъни устувор ва энг оптимал соҳаларни белгилаб 
олиш босқичида эканлиги аниқланди. 

 

Особенности Узбекско-Французского торгово-экономического 
сотрудничества 
 

  АННОТАЦИЯ  

Ключевые слова: 
Узбекистан,  
Франция,  
экономика,  
торговля,  
экспорт,  
импорт,  
бизнес,  
энергетика,  
консалтинг. 

 Предметом данной статьи является текущее состояние 
торгово-экономического сотрудничества между Узбекистаном 
и Францией. Тема раскрывается посредством сравнительного и 
количественного, а также систематического анализа динамики 
торговли между двумя странами, совместной деятельности 
бизнес-структур, тенденций выхода французских компаний в 
реальный сектор экономики Узбекистана. 

В ходе исследования выявлено, что узбекско-французские 
торгово-экономические отношения развивались не в рамках 
традиционной схемы сотрудничества «донор и реципиент», то 
есть «инвестор / спонсор и должник», которая характерна для 
развитых и развивающихся стран. Также несмотря на 
сравнительно низкие статистические показатели, обнаружено 
относительно стабильная тенденция роста двустороннего 
торгово-экономического сотрудничества. Было отмечено, что 
экономическое сотрудничество находится в процессе 
определения приоритетных и оптимальных направлений, 
который характерен для всего узбекско-французского 
партнерства. 

 
SUMMARY 
The partnership between France and Uzbekistan is based on mutual understanding 

and respect, on the centuries-old traditions of cooperation and has good potential. Both 
states, despite their geographical remoteness, a different way of economy and life in 
general, have similar features. They strive to strengthen their positions in the region and 
conduct an active foreign policy. In international relations, France and Uzbekistan adhere 
to similar or close views on global problems, especially on the problems of international 
and regional security. 

However, the most dynamic but, with incomplete realization of potential, area of 
Uzbek-French cooperation is the economic sector. This article is devoted not only to the 
analysis of statistical indicators and the state of Uzbek-French trade and economic 
interaction. In addition, this study also examines the factors influencing the relatively slow 
dynamics of this cooperation, the general features and forms of cooperation. 

The first part of the article defines indexes of mutual trade between Uzbekistan and France 
by the analysis of dynamics and structure of foreign trade turnover. The main part of the study 
reveals the joint position of business entities. In particular, there is a brief analysis of the specifics, 
interests and plans of new French companies entering the Uzbek market, as well as the role of their 
activities in the development of Uzbekistan. 

The results of the study show that the main directions of trade and economic cooperation 
between Uzbekistan and France are: trade; investments; industry and energy; transport 
communications; infrastructure and construction; financial and interbank cooperation; small 
business support and, most importantly, economic and financial consulting. 

 
Ўтган асрнинг 1991-92 йилларида коммунистик шарқий блокда “ягона сиёсий ва 

иқтисодий маконнинг дезинтеграцияси Парижни нафақат собиқ держава (СССР) 
ҳудудидаги умумий ҳолатни, балки аввал Совет иттифоқи таркибига кирган минтақалар 
ва мамлакатларнинг ўзига хосликларини ҳисобга олган ҳолда муносабатларни қуришга 
ундади” [1]. Шу сабаб, 90-йиллар бошларида Франция, Ғарбнинг бошқа ривожланган 
мамлакатлари сингари, дастлаб Марказий Осиё минтақаси билан алоқаларни 
ривожлантириш бўйича катта дастурни эълон қилди. Ушбу минтақа Франциянинг 
халқаро майдондаги роли ва мақомини сифат жиҳатидан ўзгартириш учун бир майдон 
сифатида қаралаётган эди. Бироқ, минтақавий сиёсатни шакллантиришнинг дастлабки 
босқичида Франция ўз ҳаракатларида номувофиқ эди, бу эса минтақадаги француз сиёсий 
амбициялари натижаларига салбий таъсир кўрсатди ва Парижнинг минтақадаги 
позицияларини аниқлаштиришга ҳалал берди. Марказий Осиёнинг барча мамлакатлари 
билан минтақавий контекстда алоқаларни ривожлантириш режалари қайта кўриб 
чиқилди ва 1993 йилдан бошлаб минтақанинг иқтисодий ва сиёсий жиҳатдан энг 
истиқболли мамлакатлари: Қозоғистон, Ўзбекистон ваТуркманистон билан икки 
томонлама алоқаларни мустаҳкамлаш курси шакллантирилди. [2. Б. 54]  

Шундай қилиб, Франция ва Ўзбекистон ўртасидаги савдо ва инвестиция соҳасидаги 
шерикчилик муносабатларига эътибор қаратилса, бироз кутилмаган кўрсаткичларга 
гувоҳ бўлиш мумкин. Мисол учун, 2019 йил якунига кўра, Франция Ўзбекистоннинг давлат 
ташқи қарзи бўйича (ўзлаштирилган инвестициялар бўйича) 345,8 млн $. Кўрсаткич билан 
4-ўриндаги ҳамкори – Европада биринчи (Хитой, Япония, Кореядан кейин). Aммо, Франция 
Ўзбекистоннинг савдо ҳамкорлари бешлигига кирмайди, у Ўзбекистоннинг 2020 йил 
якунига кўра  
20-ташқи савдо ҳамкори (Европа мамлакатлари ичида еттинчи, ЕИ га аъзо мамлакатлар 
ичида олтинчи). [3. Б. 33] Франция учун эса, Ўзбекистон 120-савдо ҳамкор. У Франциядан 
импорт бўйича 106-ўринда, экспорт бўйича 146-ўринда туради [4. Б. 1]: 
 

  Жадвал №1.  

Ўзбекистон – Франция ташқи савдо айланмаси динамикаси 
 

Франция 2018 2019 2020 

Умумий 312,8млн. АҚШ $ 355,2млн. АҚШ $ 221,4млн. АҚШ $ 
Экспорт 196,3млн. АҚШ $ 214,7млн. АҚШ $ 89,0 млн. АҚШ $ 

Импорт 116,5млн. АҚШ $ 140,5млн. АҚШ $ 132,4млн. АҚШ $ 

Жадвал №2. 
 

Франциянинг Ўзбекистонга товар ва хизматлар экспорти динамикаси 
 

 
млн. АҚШ $ Ўсиш темпи % Ўрни 

2019 2020 2019 2020 2019 2020 

Франция 214,7 89,0 109,4 41,4 9 14 

 
Жадвал №3. 

 
Францияга Ўзбекистон товар ва хизматлари экспорти динамикаси 

 

 
млн. АҚШ $ Ўсиш темпи % Ўрни 

2019 2020 2019 2020 2019 2020 

Франция 140,5 132,4 120,6 94,2 22 19 

 
Юқоридаги уч жадвалдан кўриш мумкинки, давлатлар ўртасидаги савдо 

айланмаси ҳажми катта эмас, бироқ доимий ўсиш тенденциясига эга. Ўтган  
2020 йил ҳолатидаги нисбатан пастроқ  кўрсаткичлар эса табий факторлар, яъни 
глобал пандемия ва унинг асоратлари билан боғлиқ. Энди, икки мамлакат 
ўртасидаги товар ва хизматлар структурасига эътибор қаратсак [4, Б. 10]: 

 
Жадвал №4.  

 
Товар ва хизматлар структураси (ҳарбий соҳадан ташқари)  

(2018–2019, евро, умумийдан %) 
 

Франция                                                                       Ўзбекистон 

1. Кимёвий маҳсулотлар, атторлик ва парфюмерия товарлари 35 (28,6 %) 

2. Агросаноат ва қишлоқ хўжалиги маҳсулотлари 27 (22,5%) 

3. Транспорт воситалари ва жиҳозлари 22 (18,1%) 

4. Саноат маҳсулотлари 12 (9,9%) 

 
 
 
 

Франция                                                                       Ўзбекистон 

1. Металлургия маҳсулотлари 35 (28,6 %) 

2. Aгро озиқ- овқат маҳсулотлари 27 (22,5%) 

3. Нашр ва коммуникация маҳсулотлари 22 (18,1%) 

4. Қишлоқ хўжалиги, ўрмон хўжалиги ва балиқчилик маҳсулотлари 12 (9,9%) 

 
Франция ва Ўзбекистон ўртасидаги товар ва хизматлар савдоси структураси  

икки мамлакат учун анъанавий бўлган саноат (атторлик, кимё саноати, 

инфраструктура жиҳозлари, металлургия ва х.к.) ва агрохўжалик маҳсулотларидан 
(қишлоқ, ўрмон хўжалиги, балиқчилик ва б.қ.) таркиб топган.  

Икки томонлама ҳамкорликнинг истиқболли соҳаларидан бири француз 
капиталининг Ўзбекистонга кириб келишидир. Мисол учун, 2015 йил Француз 
тадбиркорлари ҳаракати МЕДЕФ ва Ўзбекистон Республикаси Инвестициялар ва 
ташқи савдо вазирлиги ўртасида Ўзаро англашув меморандум имзоланди [5], бу эса 
кейинги 5 йил давомида кўпгина француз компанияларининг Ўзбекистонга кириб 
келишига йўл очди. Мисол учун, биргина 2019–2020 йилларда: Orexloisirs,  
Compagne des Alpes,Geode, Egis (архитектура, туризм); Orano (уран); Assystem 
(‘нергобошқарув); Total Eren (‘лектренергияси); Suez (сув таъминоти); Rungis 
Semmaris (агрологистика); Cаrrefour (савдо) каби 9та йирик француз компаниялари 
Ўзбекистонда ўз фаолиятини бошлади.  

Ушбу Ўзбекистон бозорига кириб келаётган янги француз компанияларининг 
катта қисми молиявий-иқтисодий экспертиза ва консалтинг/лойиҳалаштириш 
ҳамда бизнесни ривожлантириш соҳаларида фаолият юритади ва асосан йирик 
ижтимоий аҳамиятга эга объектлар устида ишлайди. Хусусан, 2020 йил 9 декабр 
куни Ўзбекистон қишлоқ хўжалиги вазирлиги ва Франциянинг йиллик савдо 
айланмаси 9 млрд. евро бўлган Rungis Semmaris компанияси ўртасида “Мева ва 
сабзавот улгуржи савдо бозорлари тармоқларини ташкил этиш бўйича ҳадли 
битим” имзоланди. Унга кўра, Ўзбекистоннинг Тошкент, Самарқанд ва Aндижон 
шаҳарларида 8 та агрологистика марказлари ва 3 та улгуржи савдо бозорлари 
ташкил этилади. Мазкур лойиҳа Ўзбекистон қишлоқ хўжалигини тузулмавий ислоҳ 
қилишга ва ҳар йили нотўғри ҳосилни йиғиб олиш ва сақлаш натижасида 
йўқотиладиган мева ва сабзавот ҳажмини 30%гача қисқартиришга хизмат қилади. 
Лойиҳа орқали 10 минг янги иш ўрини яратилиши режалаштирилган [6]. 

Бошқа бир муҳим лойиҳа Франциянинг Suez компанияси ва Тошкент шаҳар 
ҳокимияти, Ўзбекистон Республикаси уй-жой коммунал хўжалиги вазирлиги 
ўртасида амалга оширилмоқда. Етти йилга мўлжалланган (2020-2027) ва қиймати 
142 миллион евро бўлган лойиҳа Тошкент шаҳар сув таъминоти тармоқларини 
модернизация қилиш ва бу тармоқларни бошқариш тизимини халқаро 
стандартларга мос ҳолда оптимизициялашга қаратилган. Лойиҳа сув таъминоти 
бошқаруви, қурилиш-монтаж ишларидан ташқари консултинг ва кадрлар 
малакасини ошириш билан шуғулланувчи Ўзбекистонда ва Марказий Осиёда ягона 
ҳисобланувчи “Uzbekistan Water Academy” (Ўзбекистон сув академияси) ни ташкил 
‘тиш билан боғлиқ чора-тадбирларни кўзда тутади [7]. 

Француз компаниялари Ўзбекистон ҳукумати билан энергетика соҳасида ҳам 
кенг қамроли ҳамкорликни йўлга қўя бошлади. 2019 йил Total Eren компанияси 
билан Қуёш электрстанциясини ишга тушириш; Assytem корхонаси билан эса 
электр энергиясини ишлаб чиқариш, транспортировка ва тақсимлашнинг янги 
тармоқларини яратиш; Orano компанияси билан эса уран қазиб олиш бўйича қўшма 
корхона (51 % Orano, 29 % Экология қўмитаси) тузиш бўйича келишувларга 
эришилди. [8; 9; 10]. Буларнинг барчаси, яқин келажакда ўзбек-француз иқтисодий 
ҳамкорлигида сезиларли сифат ва сон ўзгаришлари кутилишидан даракдир. 

Демак, Франция Ўзбекистон учун ўз ташқи савдо дифференсациясини ушлаб 
туришда аҳамиятли бўлган ҳамда келажакда катта имкониятлар тақдим этиши 
кутилаётган ҳамкор. Ўрта муддатли истиқболда, Франция билан савдо ва 

иқтисодий алоқаларда Ўзбекистон учун салбий баланс сақланиши, аммо умумий 
товар ва хизматлар экспорт ва импорт кўрсаткичлари фақат ўсиши эҳтимоли 
юқори. 

Франция ва Ўзбекистон ўртасида иқтисодиётнинг реал соҳаларидаги  
ҳамкорлиги “давлат-хусусий шерикчилик” асосида олиб борилмоқда: Франция 
томонидан асосий инвесторлар ва ташаббускорлар сифатида хусусий компаниялар 
ва Ўзбекистондан эса ҳукумат идоралари (вазирлик, агентлик, ҳокимликлар ва б.қ.) 
қатнашмоқда; 

Ўзбекистон-Франция савдо-иқтисодий ҳамкорлиги ривожланган ва 
ривожланмаган мамлакатлар ўртасидаги анъанавий “маблағ/инвестиция эвазсига 
ҳом-ашё” яъни “донор-реципиент” ҳамкорлик схемаси асосида қурилган деб 
бўлмайди. Ҳамкорлик Ўзбекистон учун стратегик соҳаларда (қишлоқ хўжалиги, 
логистика, энергетика, туризм, мелиорация ва б.қ.) асосий мақсади ижтимоий-
иқтисодий инфратузилмани такомиллаштиришга йўналтирилган, илғор билим ва 
тажрибани локализациялаш, стандартлаштириш бўлган узоқ муддатли лойиҳалар 
базисида қурилмоқда. Лойиҳаларни ишлаб чиқиш, координация қилиш ва 
бошқариш-барчасида француз компаниялари доимо тўлиқ иштирок этмоқда. 
Ўзбекистонда фаолият кўрсатаётган кўплаб хорижий компаниялар орасида 
француз корхона ва ташкилотлари йирик лойиҳалар экспертизасини амалга 
ошириш ва консултинг хизматларии кўрсатиш бўйича ўзбек миллий бозорни 
эгаллашга ҳаракат қилмоқда. 

Хулоса қилиб айтганда, Ўзбекистон-Франция савдо-иқтисодий ҳамкорлиги 
географик тўсиқлар, икки томонлама тузилган структуралар, ҳамкорлик 
механизмлари, диалогларнинг жуда кам қисми айнан иқтисодий, савдо-молиявий 
масалалар билан шуғулланаши ва Ўзбекистоннинг жаҳон бозорига интеграция-
сининг кечикишига қарамасдан, нисбатан ўсиш динамикасини сақлаб қолди. Бироқ, 
Ўзбекистон-Франция ҳали ҳануз ҳамкорлигининг асосий йўналишларини аниқлаб 
олиш босқичида, яъни уни тўлиқ диверсификациялаш босқичига етиб келмади. 
Иқтисодий соҳада фақатгина сўнгги йилларда ўзаро фойда ва икки томон учун 
манфаатли жабҳалари аниқланмоқда ва француз капиталининг Ўзбекистонга 
кириб келиши фаоллашмоқда. 

